WAMISHIONARI WA KIZUNGU AFRIKA MASHARIKI
Re-aranged and translated by Pastor Stephen Letta

Clifford Thomas Bannister, (1902-1982)
Clifford Thomas Bannister alikuwa mmishionari wa Mashariki, Kati, na Kusini mwa Afrika, na msimamizi na mhudumu wa kanisa.
Clifford Thomas Bannister alizaliwa mwaka wa 1902 huko Bristol, Uingereza, kwa wazazi wa Kiadventista. Mnamo 1924 alikua mhasibu kwenye taasisi ya Granose Foods huko Stanborough Park. Mnamo 1929 alimuoa Gladys Brett. Mnamo 1939 alipokea mwito wa kuhudumu kama mmishionari. Mnamo Januari 1940, familia ya Bannister ilisafiri kwa meli hadi Kenya. Kwenye mashua hiyo hiyo walikuwemo wamishionari wakongwe F. H. Thomas na mkewe, pamoja na mmishionari Mnorwei aitwaye G. Gudmundsen, wakielekea Uganda. Bannister aliwasili Nairobi kuchukua wadhifa wa katibu mhazini wa Kenya Union Mission, akichukua nafasi ya Bi Grace Clarke. Msimamizi wa misheni alikuwa Mchungaji Spencer G. Maxwell. Kenya Union Mission kwa wakati huu ilikuwa na zaidi ya washiriki 5,516, ikikaribia kwa haraka Union Konferensi ya Uingereza, ambayo wakati huo ilikuwa na washiriki 5,921. 
Kukua kwa Kazi Afrika Mashariki
Kazi katika Afrika Mashariki ilikua kwa kasi zaidi kuliko ilivyotarajiwa. Bannister alibaki Nairobi hadi 1943, alipohamia Kisumu kufuatia kuunganishwa kwa maeneo ya Kenya Union, Uganda, na Tanganyika maeneo yaliyounda Union Misheni yan Afrika Mashariki. Vita vinavyoendelea vilisababisha maeneo ya Afrika Mashariki kuhamishwa kutoka Divisheni ya Kaskazini mwa Ulaya hadi kuwa Kitengo cha Kusini mwa Afrika. Union mpya ya Afrika Mashariki ikafanya makao yake mjini Kisumu, huku Mchungaji Hubert M. Sparrow kutoka Afrika Kusini akiingia kama msimamizi mpya. Wakati huo huo Mchungaji Maxwell alihamia kuongoza Union ya Mashariki ya Afrika Kusini huko Blantyre, Nyasaland (sasa Malawi).
Kustaafu 
Mnamo 1950, H. M. Sparrow alistaafu na kurudi Afrika Kusini. Mahali pake akaja W. Duncan Eva. Bannister alibaki kama katibu-mweka hazina. Kufikia wakati huu Union ya Afrika Mashariki ilikuwa imehama kutoka Kisumu kurudi Nairobi. Kufikia wakati huu Union hii ilikuwa na wafuasi zaidi ya 40,245, ongezeko kubwa la idadi kutoka wakati Bannister alipochukua hatamu. Eva alibaki Nairobi kwa muda mfupi tu, akitoa nafasi kwa E. D. Hanson, aliyekuwa Mwenyekiti wa Union Konferensi ya Afrika Kusini. Mnamo 1954 Bannister aliondoka Kenya kwenda Nyasaland, ambako aliteuliwa kuwa katibu-mweka hazina na mkaguzi wa Union Misheni ya Mashariki ya Afrika Kusini. Mnamo Juni 1955 alitawazwa kwa huduma akiwa Bulawayo. Kutawazwa kwake kulifanywa na Wachungaji R. H. Pierson, bosi wake wa zamani W. Duncan Eva, na G. D. Harcombe.

Ahamia Afrika Mashariki
Bannister alibaki Blantyre kwa muda mfupi tu, akahamia Afrika Kusini ambako alichukua nafasi ya mweka hazina msaidizi katika Divisheni ya Afrika Kusini. Ofisi za divisheni wakati huo zilikuwa Claremont, Cape Town, Afrika Kusini, lakini zilihamia Aprili 1957 huko Salisbury, Rhodesia Kusini (sasa ni Harare, Zimbabwe). Mnamo 1961 Bannister aliteuliwa na Cape Conference kama katibu-mweka hazina chini ya Mwenyekiti D. M. Baird. Alihudumu huko Cape kwa miaka miwili, akiondoka mwaka 1963 kwenda Union ya Zambezi mjini Bulawayo kama katibu-mtunza hazina chini ya mwenyekiti F. G. Reid. Mnamo 1966 alikua mwalimu mkuu wa Shule ya Sekondari ya Hanke Adventist huko Shurugwi huko Rhodesia ya Kusini (sasa Zimbabwe). Rhodesia ingekuwa mahali pao pa mwisho pa huduma barani Afrika.
Kustaafu kazi Barani Afrika
Mnamo 1967 akina Bannister walistaafu kazi ya umishonari barani Afrika, na kukamilisha karibu miaka 30 kwenye misheni field. Walirudi Uingereza na mwaka 1969 wakakaa Grantham, Lincolnshire, maili 110 kaskazini mwa London. Huko, aliendelea kutumikia kama mzee, mwalimu wa Shule ya Sabato, na mweka hazina wa shule ya kanisa. Alikufa Julai 8, 1982 akiwa likizoni huko Broomhill, akiwa na umri wa miaka 80.

